
10 Ja lairelitte dakke bældo audast adde, nuftgo hærra muo gočoi.

11 Mutto Jesus ædnam hærra audast čuoǯoi; ja ædnam hærra sust jærai, ja celki: lækgo don Judalaǯai gonagas? mutto Jesus sunji celki: dam don cælkak.

12 Ja go bajemuš papain ja vuorrasin son vaiddujuvui, de i son maidegen vastedam.

13 De Pilatus sunji celki: ikgo gula man ædnag dak du ala duođaštek?

14 Ja i vela oftage sanegæče son sunji vastedam, atte ædnam hærra saggarak ovdušišgođi.

15 Mutto bassen ædnam hærrast vierro læi olbmuidi besujussi luoittet muttom dain, guđek gidda bigjujuvvum legje, gæn si dattu.

16 Mutto erinoamaš olmai giddagasast dalle li, gæn namma læi Barrabas.

17 De damditti, go si čoakest legje, de Pilatus sigjidi celki: guabba dattobættet di mon digjidi besujussi luoitam? Barrabas? daihe Jesus, gutte Kristusen goččujuvvu?

18 Dastgo son diđi, atte vaššest si legje addam su su gitti.

19 Mutto duobmostuolost čokadedin de su akka sunji sane čuojai, ja cælketi: ale mana dakkat dam vanhurskasi maidegen, dastgo sagga mon odnabæive gifsašuvvum læm njeǥo sist su ditti.

20 Mutto bajemuš papak ja vuorrasak olbmuid sarnotaddamen legje Barrabas ravkkat, mutto hæggatuttet Jesus.

21 Mutto ædnam hærra vastedi, ja sigjidi celki:

